
chitrakUTa mangalAnushAsanam

ಚಿತ್ರಕೂಟ ಮಂಗಲಾನುಶಾಸನಂ

ಶರಣಾಗತಸಂತ್ರಾಣನಿಪುಣಾಯಮಹಾತ್ಮನೇ .

ಅಯೋಧ್ಯಾಜನಭಾಗ್ಯಾಯ ರಾಮಚಂದ್ರಾಯಮಂಗಲಂ .. 1..

ಕೌಸಲ್ಯಾನಂದಕಂದಾಯ ಕಲ್ಯಾಣಗುಣಸಿಂಧವೇ .

ಶರಣ್ಯಾಯ ವರೇಣ್ಯಾಯ ರಾಮಭದ್ರಾಯಮಂಗಲಂ .. 2..

ಕೌಶಿಕಾಖ್ಯಮಹಾಯೋಗಿಸಂದೇಶಸಫಲೀಕೃತೇ .

ಕೃತಿನೇ ನಾತಿತುಷ್ಟಾಯ ರಾಮಭದ್ರಾಯಮಂಗಲಂ .. 3..

ವೈದೇಹೀವದನಾಂಭೋಜಲೋಲಂಬಾಯಿತಚೇತಸೇ .

ಭದ್ರಾಣಾಮಪಿ ಭದ್ರಾಯ ರಾಮಭದ್ರಾಯಮಂಗಲಂ .. 4..

ಗೌತಮಾಶ್ರಮಸಾಫಲ್ಯನಿದಾನಪದಪಾಂಸವೇ .

ದಾಶಕೀಶಾದಿಮಿತ್ರಾಯ ರಾಮಭದ್ರಾಯಮಂಗಲಂ .. 5..

ಮಹಾಪಾತಕನಿರ್ಮುಕ್ತಿಹೇತುಸೇತುವಿಧಾಯಿನೇ .

ಶಿಕ್ಷಿತಾಸುರಜಾಲಾಯ ರಾಮಭದ್ರಾಯಮಂಗಲಂ .. 6..

ವಿಭೀಷಣಪರಿತ್ರಾಣಸಂಹೃಷ್ಟಮನಸೇವಿತಾಂ .

ಪ್ರಾಪ್ತಸೀತಾಯ ರಾಮಯ ರಾಮಭದ್ರಾಯಮಂಗಲಂ .. 7..

ಇತಿ ಚಿತ್ರಕೂಟ ಮಂಗಲಾನುಶಾಸನಂ ಸಂಪೂರ್ಣಂ .

